
GOUVENE CUOMO ANKOURAJE NOUYOKE PREPARE YO POU GWO LAPLI AK INONDASYON POSIB
AKOZ TANPET TWOPIKAL ANDREA

Seévis Meteyo Nasyonal prevwa inondasyon dlo dous ak sou kot yo nan Long Island, Vil New York ak Ba
Hudson Valley apati apremidi a jiska samdi maten

Gouvene Andrew M. Cuomo te envite Nouyoké nan rejyon sides Eta New York, ki gen ladan kominote
nan Vil New York City, Long Island ak ba Hudson Valley, pou prepare pou gwo lapli ak inondasyon posib
jodi a ak demen akoz Tanpet Twopikal Andrea k ap pwoche.

“Pandan Tanpet Twopikal Andrea ap pwoche New York, nou sipoze resevwa gwo presipitasyon epi nou
ankouraje Nouyoke nan zon afekte pou yo prepare pou risk inondasyon,” te deklare Gouvéne Cuomo.
“Li enpotan pou Nouyoke rete enfome, kidonk yo dwe swiv nouvel epi nan ka evakyasyon, koute
responsab ijans lokal ak sekouris pou sekirite yo.”

Nan kad preparasyon pou gwo lapli a, Gouvéne Cuomo bay lod pou yo aktive Sant Operasyon ljans Eta a
nan Albany pou swiv siklon nan epi reponn demann lokal pou asistans, si nesese.

Manm Komisyon Sevis ljans ak Sekirite Enterye NYS Jerome M. Hauer, te di konsa: “Youn nan pi gwo
menas ki genyen nan inondasyon se dlo kap desann. Pa kondi nan dlo ka p desann ouben nan dlo ou pa
konnen pwofonde li, kelkeswa gwosé machin ou ladan an. Dlo kap desan nan de mil alé ka bwote
rapidman yon machin sou wout la.”

Gouvene Cuomo aveti vwayaje yo tou pou yo veye wout ki efondre, glisman teren, tiyo dlo ak egou kase,
kab elektrik ki lache ouben tonbe nan dlo ak tout bagay kap tonbe ouben tonbe deja. “Poto limye lari ak
elektrisite ka danjere, paske yo ka toujou aktif epi prezante risk elektrik danjere,” te deklare Gouvéne
Cuomo.

Sevis Meteyo Nasyonal (National Weather Service, NWS) te enfome jodi a tout fos Siklon Twopikal
Andrea a pral afekte Long Island, Vil New York ak Ba Hudson Valley ak yon pwobablite presipitasyon 2-4
pye ak presipitasyon izole 5 pye ant 3:00 p.m. ak 9:00 p.m. jodi a. Presipitasyon an pral konbine ak mare
wot jounen an ak yon ond tanpet ki tou dabo 1 pye depase ndmal epi kap grosi jiska 2 pye depase nomal
aswe a. Anplis, van asosye kap soti alés sipoze pote rafal 30 mil ale. NWS a mande tout moun nan zon ki
sou chemen Andrea pou yo prepare yo pou inondasyon.

Gouvene Cuomo te bay konséy sekirite sa yo:

* Se pou genyen yon kit ijans ak yon plan ijans, san bliye manje ki pap gate, dlo ak radyo ki
fonksyone ak pil ouben batri, flash ak batri anplis.

* Si ou gen yon sousol, tcheke ponp vidanj yo pou asire yo fonksyone, epi prepare ou pou itilize
yon sistém sipo.

¢ Mete la yon delko sekou oswa yon 10t sous kouran elektrik ki disponib.

¢ Tcheke vwazen yo, sitou granmoun aje yo oswa moun ki andikape yo.

Si ou pedi sevis elektrik:

» Rele sevis piblik ou dabo pou detemine ore reparasyon zon nan. Etenn oswa deploge limye ak
aparey menaje pou pa kite yon sikui chaje twop lé yo repare sévis la. Kite yon limye limen pou
endike lé yo repare kouran an.

* Kite pot frijide ak frizé fémen otank posib pou ede redui kantite manje k ap gate.

 Si ou gen espas nan frijidé oswa nan frizé ou, ranpli resipyan plastik avék dlo, pou kite yon
pous espas andedan yo chak. Sa ap ede kite manje a fre.

Si w bezwen itilize yon delko, swiv konsey sekirite sa yo:

¢ Anvan ou enstale yon délko, asire ou dekonekte sevis kouran elektrik ou korekteman. Si li
posib, fé yon elektrisyen kalifye enstale delko ou.

¢ Fe delko a mache deyo, nan sans van an avek fondasyon kay la. Pa janm fé yon délko mache
andedan kay ou. Gaz monoksid kabon ki danjere pou lavi moun k ap soti nan lafimen delko a
kapab simaye toupatou nan espas ki femen yo.

¢ Konbistib ki tonbe sou yon délko chi kapab lakoz yon eksplozyon. Si delko ou gen yon tank
konbistib detachab, retire li anvan ou replen li. Si sa pa posib, etenn delko a epi kite li refwadi
anvan ou replen li.

* Pa depase kapasite gradye délko a. Pifo ti delko potatif pou itilize nan kay pwodui 350 a 12,000
wat eneji. Si ou chaje delko ou twop sa kapab domaje li ak aparey menaje ki konekte ladan i,
epitou sa ka lakoz dife. Swiv enstriksyon manifakti a.

¢ Kenbe timoun yo lwen delko yo toutan.

Evite anpwazonman avek monoksid kabon:

¢ Pa fe délko mache andedan kay; moté a ap emet gaz monoksid kabon ki danjere pou lavi
moun.

e Pa itilize chabon pou kwit manje andedan kay. Limenm tou kapab lakoz akimilasyon gaz
monoksid kabon.

¢ Pa itilize fou-a-gaz pou chofe kay ou — itilizasyon yon fou ki louvri pandan twop tan nan yon
kay fémen kapab kreye gaz monoksid kabon.

¢ Enstale yon alam monoksid kabon.

Gouvene Cuomo te ankouraje Nouyoke anrejistre pou yo ka resevwa enfomasyon sou ijans nan NY-
ALERT. “Pi bon fason pou resevwa enfomasyon sou ijans se pou enskri ou nan NY-ALERT, sistem
avetisman ak notifikasyon Eta a. Ale sou www.nyalert.gov — li fasil epi li gratis.”

